
卷首

圣谕

乾隆三十七年正月初四日，奉上谕：

朕稽古右文，聿资治理；几余典学，日有孜孜。因思策府缥 

细，载籍极博。其巨者羽翼经训，垂范方来，固足称千秋法鉴；即 

在识小之徒，专门撰述，细及名物象数，兼综条贯，各自成家，亦 

莫不有所发明，可为游艺养心之一助。是以御极之初，即诏中外 

搜访遗书，并令儒臣校勘《十三经》、《二H^一史》，遍布簧宫，嘉 

惠后学。复开馆纂修《纲目三编》、《通鉴辑览》及《三通》诸书。 

凡艺林承学之士，所当户诵家弦者，既已荟萃略备。第念读书固 

在得其要领而多识前言往行以蓄其德，惟搜罗益广，则研讨愈精。 

如康熙年间所修《图书集成》，全部兼收并录，极方策之大观。引 

用诸编，率属因类取裁，势不能悉载全文，使阅者沿流溯源，一 

一征其来处。今内府藏书，插架不为不富，然古今来著作之手无 

虑数千百家，或逸在名山，未登柱史，正宜及时采集，汇送京师， 

以彰千占同文之盛。其令直省督抚会同学政等通饬所属，加意购 

访。除坊肆所售举业时文及民间无用之族谱、尺牍、屏嶂、寿言 

等类，又其人本无实学，不过嫁名驰鹫，编刻酬倡诗文，琐屑无 

当者，均无庸采取外，其历代流传旧书，内有阐明性学治法，关 

系世道人心者，自当首先购觅。至若发挥传注，考核典章，旁暨 

九流百家之言，有裨实用者，亦应备为甄择。又如历代名人洎本 

朝士林宿望，向有诗文专集，及近时沉潜经史，原本风雅，如顾


